
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
540 நினைவு அலைகள்.
அக் குழுவின் தலைவராக என்னை நியமித்தது. அதில் பல்கலைக்கழகத்தின் சார்பில் திருவாளர்கள் கே.பாலசுப்பிரமணிய ஐயர், ஏ.எல். கிருஷ்ணா, செளரிராயன் ஆகியோர் இடம் பெற்றனர்.
சில திங்களுக்குப் பின்னர், அரசின் விருப்பப்படி சர். பி. டி. ராஜன் அவர்களைக் குழுவின் உறுப்பினராகச் சேர்த்துக் கொண்டோம்.
குழு நியமனம் பற்றிச் செய்தித் தாள்களில் செய்தி வந்தவுடனே, திரு.கிளியனூர் வெங்கடகிருஷ்ண ரெட்டியார் என்னைத் தேடி வந்தார். சிறிது ஏக்கத்தோடு வேண்டுகோள் ஒன்றை விடுத்தார்.
துணைவேந்தராக ஆகாதீர்
"மதுரைப் பல்கலைக் கழகம் அமைப்பதைப்பற்றி ஆலோசனையும் திட்டமும் கொடுக்க அமைத்த குழுவிற்குத் தங்களைத் தலைவராகப் போட்டிருப்பது பற்றி எனக்கு வருத்தம்.
“ஒய்வுபெறும் வயது வரும் வரையில் நீங்கள் பொதுக்கல்வி இயக்குநராகவே இருக்க வேண்டும் என்பது எனது வேண்டுகோள். இப்போது இருக்கிற பதவியில் நீங்கள் செய்கிற அளவு நற்பணியைப் பல்கலைக் கழக வாயிலாகச் செய்ய முடியாது. உங்களிடம் பொதுமக்கள் அளவுகடந்த மதிப்பு வைத்திருக்கிறார்கள்.
"அவர்களைக் கைவிட்டுவிட்டு, அதிக சம்பளம், அதிக வசதிகள் கிடைக்கக்கூடிய துணைவேந்தர் பதவிக்குப் போய் விடாதீர்கள். இந்த வேண்டுகோளுக்குச் செவிசாய்க்க வேண்டும்” என்று ரெட்டியார் வேண்டிக் கொண்டார்.
“என்னைத் துணைவேந்தராக அனுப்பிவிடும் எண்ணம் அரசுக்கு இல்லை. நானும் அதிகம் ஊதியம் தேடவில்லை. இயக்குநர்தான் அரசுக்குத் தலைமை ஆலோசகர் என்பது ஆட்சி மரபு. இயக்குநர் என்பதனால் என்னை அக் குழுவின் தலைவராக நியமித்தார்களே ஒழிய, சுந்தரவடிவேலு, என்கிற தனிமனிதரைக் கருதி அல்ல” என்று ரெட்டியாருக்கு ஆறுதல் கூறி அனுப்பினேன். அது உண்மையுங்கூட
மதுரைப் பல்கலைக் கழகக் குழு உறுப்பினர்கள் தங்கள் பட்டறிவை நன்றாகப் பயன்படுத்தினார்கள். ==
திட்டத்தின் ஒவ்வொரு கூற்றினையும் துல்லியமாக ஆய்ந்து பார்த்தார்கள். மதிப்பீடுகளைக் கவனமாகச் சரி பார்த்தார்கள்.
குழுவின் முடிவுகள் அனைத்தும் ஒருமனதாகவே எடுக்கப்பட்டன.










[image: ]

[image: ]

"https://ta.wikisource.org/w/index.php?title=பக்கம்:நினைவு_அலைகள்-3.pdf/579&oldid=788395" இலிருந்து மீள்விக்கப்பட்டது


					பகுப்பு: 	மெய்ப்பு பார்க்கப்படாதவை




				

			
			
		

		
			

		 இப்பக்கம் கடைசியாக 9 ஆகத்து 2018, 11:15 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

